
Isch nid e so bees

Das chamme doch nid glaibe,
das gahd doch eim nid ii.
Dr Pfarrer siig so taibe,
verschitti nu dr Wii.

Er sitzi vorum Tischli
und stuini gredi uis,

er nahm vom bbachne Fischli
kes einzigs Grätli druis.

S ' Babettli chas de gheere,
wiä d' Schuelerbuebe sind,

statt gued und flüssig z'lehre,
si nänd enand bim Grind.

Dr eint hend's ufe Rigge gleid
und dä, nid ebbe paff,
dä gumped gleitig uif und seid:
Verfluechte huäre-n-Aff.

Dr Pfarrer isch erschlage.
Was nimmd das fir-n-es Änd?
Er will si go beklage
bim stränge Présidant.

Herr Pfarrer, tue's vergässe,
dank nid a Straf und Räch.
Diä Buebe sind versässe

uf iisi scheeni Sprach.

J.v.M.

